[image: image4.png]Gobierno de Navarra
Oficina del Portavoz NOTA DE PRENSA





[image: image1.png]NOTA DE PRENGA






Udal ordezkari eta teknikariek herritarren egiaztatze txartelaren II. Jardunaldian hartu dute parte

Asteazkena, 2008ko otsailaren 11. Toki Administrazioko Departamentuak herritarren egiaztatze txartelaren II. Jardunaldia antolatu du, alkate, zinegotzi, eta udal teknikariei txartelaren bidez eskain daitezkeen zerbitzuen eta zerbitzua eskaintzeko laguntzetarako deialdien berri emateko.


Jardunaldia Toki Administrazioko Departamentuko Kalitate eta Modernizazio Zerbitzuak antolatu du, eta gaur egun zerbitzuari atxikita dauden 34 erakundeak eta zerbitzua eskaini nahi duten beste erakunde batzuk gonbidatu dituzte. 9:15ean, txartelaren egoerari buruzko informazio orokorra eman du Carlos Adín Sanz Zerbitzuaren zuzendariak, eta gaur egungo eta etorkizuneko zerbitzuen eta sistema abian jartzeko toki erakundeentzako laguntzetarako deialdiaren berri eman du. Jardunaldiaren bigarren zatiari dagokionez, Txartelen Erregistro Orokorra ezartzeko faseak eta protokoloa azaldu dituzte. Aipaturiko Erregistroa egiaztagiriak kontrolatzeko sistema zentralizatua da, eta txartelak optimizatzea eta bikoiztu daitezen saihestea ahalbidetzen du. 

Jakina denez, herritarrak egiaztatzeko txartela duela gutxi aurkeztu zuen Amelia Salanueva Murguialday Toki Administrazioko kontseilariak, eta 100.000 txartel eginen dituzte, lehenengo fasean. Erabiltzaileek, dokumentu beraren bidez, identifikatu eta toki erakundeetako zerbitzu publikoak erabili ahal izanen dituzte (igerilekuak, kiroldegiak edo liburutegiak, esate baterako), eta adibidez, Iruñerriko eskualdeko garraioa erabiltzeko baliatu ahal izanen dute. Txartelak udalerrietako informazio gune edo webetan izapide pertsonalak egiteko ere balio du. Gainera, Txartelen Erregistro Orokorrari atxikita dauden erakundeen kasuan, erabiltzaileek txartel bakarra erabil dezakete, egiaztagiri gisa, erakunde horietan guztietan.

Nafarroako Kutxa, Euskadiko Kutxa eta Rural Kutxarekin izenpetutako hitzarmenari esker sortu ahal izan dute txartela. Industria, Merkataritza eta Turismo Ministerioaren lankidetza ere izan dute, Europar Batasuneko Avanza Planaren baitan. 
Irakurketa sistema berriak “hari gabeko” sistema erabiltzen du. Hartara, ez da beharrezkoa txartela irakurgailuan sartu edo diru-zorrotik ateratzea autobusa ordaintzeko, eta ondorioz, eskualdeko hiri garraioaren ordainketa arindu eginen puntako orduetan, edo baita igerileku publikoetako sarrera ere.
Txartelaren banaketa

Lehenengo fasean, 100.000 txartel pertsonalizatu banatuko dituzte, Toki Administrazioko Departamenduak Nafarroako Kutxa, Euskadiko Kutxa eta Rural Kutxarekin izenpetu duen hitzarmenaren bidez. Hain justu, hiru kutxa horiek egin eta hornitu dute txartelez Departamentua. Departamentuak, berriz, atxikitako udalei helaraziko dizkie txartelak, eta horiek herritarren artean banatuko dituzte. 

Bigarren fasea, berriz, 2008ko maiatzerako aurreikusi dute, eta Iruñeko metropoli eremuan aurretiko txartela aldatzeko beharrean dauden erakunde guztiak txartel berriaz hornitzea izanen du helburu. Helburua 2008an 200.000 erabiltzaile izatea da, eta epe ertainean edo luzean, berriz, zerbitzu berriak ezarriko dituzten Nafarroako udalerri guztiek txartela erabiltzea.

Gaur egun, Txartelen Erregistro Orokorrari atxikita dauden 34 erakundeetan 190.000 txarteletik gora daude (beste irakurketa sistema batzuk badituzte ere). Txartelen Erregistro Orokorrari atxikita dauden 34 erakundeak honako hauek dira: Antsoain, Aranguren, Aiegi, Barañain, Bera, Berriobeiti, Burlata, Castejón, Zizur, Corella, Egues, (Olatz), Egues (Sarriguren), Esteribar, Ezkabarte, Uharte, Larrabide, Lekunberri, Lesaka, Los Arcos, Mendabia, Noain, Olatzagutia, Olite, Orkoien, Iruñea (Aranzadi), Iruñea (Sanduzelaiko Kirol Hiria), Zangoza, Tafalla, Tutera, Ultzama, Valtierra, Villafranca, Atarrabia eta Zizur Nagusia.

Departamentuak tokiko zerbitzu publikoetan kalitatea eta berrikuntza sustatzeko eta garatzeko aurtengo laguntzak onartu ditu, eta zehazki, egiaztatze sistema bat ezartzeko beharrezkoa den ekipamendua erosteko laguntzak emanen ditu. Departamentuak %100eko diru laguntza ere emanen du, hain justu, ordenagailua, txarteletarako inprimagailua, web kamera, suebakiak, eta kontakturik gabeko hurbiltasun irakurgailuak erosteko. Era berean, %100eko diru laguntza ere emanen dio Txartelen Erregistro Orokorrari, kudeaketa softwarea egokitzeko. Jarduera horietarako guztietarako laguntzaren muga 8.500 eurokoa izanen da. Halaber, gaur egun kontaktu bidezko egiaztatze txartela duten erakundeen kasuan, irakurgailuak eta beharrezko elementuak aldatzeko beharrezkoa den hardwarea eta softwarea erosteko diru laguntza ere emanen du Departamentuak. Laguntzaren muga 2.500 eurokoa izanen da, hain justu.

